Skipulags- og byggingarnefnd


88. fundur skipulags- og byggingarnefndar Hveragerðisbæjar var haldinn þriðjudaginn  2. september 2008, kl. 17:00 á skrifstofu bæjarins að Sunnumörk 2. Á fundinn voru mætt Eyþór H. Ólafsson, Kristín Dagbjartsdóttir, Anton Tómasson, Róbert Hlöðversson og Guðrún Friðriksdóttir. Ennfremur sátu fundinn Oddur Hermannsson, landslagsarkitekt, Ármann Ægir Magnússon, fulltrúi fatlaðra, Snorri Baldursson, slökkviliðsstjóri og Guðmundur F. Baldursson skipulags-  og byggingarfulltrúi.
Eyþór H. Ólafsson formaður nefndarinnar setti fund og bauð fundarmenn velkomna. Engar athugasemdir voru gerðar við fundarboðun. 
Formaður lagði fram tillögu að eftirfarandi dagskrárbreytingu: Liðir 2 og 3 falli niður en nýr liður ,,Afturköllun byggingarleyfis" verði tekinn á dagskrá.  Tillagan samþykkt samhljóða.

Eftirfarandi mál voru tekin fyrir:

1. Suðurlandsvegur, breyting á aðalskipulagi.
Skipulags- og byggingarfulltrúi gerði grein fyrir fundi sem hann, formaður skipulags- og byggingarnefndar, bæjarstjóri og Oddur Hermannsson áttu með fulltrúum Vegagerðarinnar og Línuhönnunar þann 27. ágúst  sl, um tvöföldun Suðurlandsvegar. Vegna landfræðilegra aðstæðna þá telur Vegagerðin hagkvæmt að Þorlákshafnarvegur liggi undir Suðurlandsveg á mislægum gatnamótum.  Endanleg útfærsla gatnamótanna liggur ekki fyrir.  Í megin atriðum er ekki er gert ráð fyrir breyttri legu Suðurlandsvegar í Kömbum en Vegagerðin er tilbúin til að skoða möguleika á breytingum á neðstu beygjunni.
Skipulags- og byggingarfulltrúi gerði grein fyrir samráðsfundi sem hann átti með Guðrúnu Höllu Gunnarsdóttur, Skipulagsstofnun dags. 2/09/2008, um framsetningu umhverfisskýrslu og tillögu að breyttu aðalskipulagi Hveragerðis. 
Afgreiðsla:  Nefndin felur Landform ehf að gera matslýsingu á því hvernig staðið verður að umhverfismati breytingartillögunnar, sbr. ákvæði 6. gr. laga um umhverfismat áætlana nr. 105/2006 um samráð við Skipulagsstofnun.  Nefndin leggur til að metin verði áhrif breytingartillögunnar samanborið við áhrif gildandi aðalskipulags.
2. Dalsbrún 5-7, parhús, niðurfelling byggingarleyfis.

Sótt er um niðurfellingu byggingarleyfis fyrir parhúsi á lóðinni Dalsbrún 5-7, sem samþykkt var í skipulags- og byggingarnefnd þann 3/06/2008. 

Umsækjandi er  ÖR-Tréverk ehf, kt. 680297-2079, Austurmörk 7, 810 Hveragerði.

Meðfylgjandi bréf dags. 1/09/2008.

Afgreiðsla: Samþykkt samhljóða.

Fleira ekki gert og fundi slitið kl. 17:37
Næsti fundur verður haldinn þriðjudaginn 23. september nk. kl. 17:00.

